
Cofnodion Cyfarfod o Gyngor Tref Porthmadog a gynhaliwyd 

ar Nos Fawrth, 10fed o Orffennaf 2018, yn Ystafell Glaslyn, Y Ganolfan, Porthmadog.
Presennol: Cynghorwyr: Gwilym Jones (Cadeirydd), Simon Brooks, Melfyn Edwards,
Selwyn Griffiths, Alwyn Gruffydd, Carol Hayes, Jason Humphreys, Bethan O. Rees Jones,
Dafydd Lake, Richard Williams, Glenda Burke (Clerc)
Ymddiheuriadau: Cynghorwyr :  Tommie Collins, Nia Jeffreys, Llywelyn Rhys, Keith Roberts, Gary Williams.
63. Croesawyd Laurence Smith o Dîm Llechi Cymru i roi cyflwyniad am Enwebiad Safle 
Treftadaeth y Byd Llechi Cymru.

Gweler ynghlwm gopi o’r cyflwyniad.
Nododd y Cyng. Richard Williams siom am y diffyg sôn am Borthmadog ar y rhestr o 7 safle.

Cytunodd Laurence i adrodd hyn yn ôl.

Penderfynwyd : trafod hyn ar raglen mis Medi ac ystyried danfon llythyr i gefnogi’r cais.
64. Adroddiad y Cadeirydd
Croesawyd pawb i’r cyfarfod, yr olaf cyn seibiant dros yr haf. Nododd  fod Porthmadog wedi bod
ar y newyddion cenedlaethol sawl gwaith yn ddiweddar am fod y lle poethaf yn y wlad. Roedd yr
holl dywydd sych yn dechrau gadael ei hoel ar y dirwedd.
Roedd Tremadog wedi cynnal Ffair Haf llwyddiannus iawn Dydd Sadwrn y 7fed o Orffennaf a
dymunai longyfarch pawb oedd ynghlwm â’r trefniadau.

Dymunai bob llwyddiant i’r Wledd Symudol a Hwyl yn yr Harbwr oedd wedi ei drefnu ar y cyd
efo Caru Port Dydd Sadwrn y 14eg o Orffennaf o 11:00 yn y bore tan 10:00 yr hwyr.
Yn olaf roedd y Cadeirydd am longyfarch y Cyng. Simon Brooks oedd wedi lansio llyfr am

Porthmadog o’r enw ‘Adra: Byw yn y Gorllewin Cymraeg’.
65. Cadarnhau cywirdeb cofnodion cyfarfod diwethaf a gynhaliwyd ar y 12fed o Fehefin
2018
Cywiro cofnod 38) dylai’r llinell olaf ddarllen ‘Ymddiriedolwr daliad....’.
Cywiro cofnod 41) dylai’r cynnig ddarllen ‘y dylid sefydlu cynllun penodol i dalu swm penodol

i'r busnesau hyn er mwyn iddynt roi dŵr i'r cyhoedd yn rhad ac am ddim’
Cywiro cofnod 55) i ddarllen : ‘Adroddodd y Cyng. Carol Hayes fod cyfarfod o Bwyllgor

Rheoli'r Ganolfan wedi cytuno mewn cyfarfod yn ystod y mis i beidio gwrthwynebu defnydd o'r
gofod i bwrpas arall. Cafodd y les ei newid i alluogi Cyngor Gwynedd wneud hyn ar 03/02/2017’.
Penderfynwyd :gyda’r cywiriadau uchod , derbyn y cofnodion fel rhai cywir. Arwyddwyd hwy
gan y Cadeirydd yn unol â gofynion y gyfraith.
66. Cyfle i’r Cynghorwyr ddatgan diddordeb.

Cyng. Dafydd Lake – mater gerbron – Ysgol Eifion Wyn.
67. Mater caeedig.
Adroddwyd fod y mater wedi ei dynnu yn ôl ar hyn o bryd.
Materion i’w dwyn gerbron:
68. Cyng. Tommie Collins – Arwydd ger mynedfa Lidl – Criccieth Multigolf.
Penderfynwyd : yn absenoldeb y Cyng. Collins ei roi ar raglen mis Medi
69. Cyng. Melfyn Edwards – prinder meddygon teulu yn ardal Porthmadog.

Mynegodd y Cyng. Edwards ei bryder mawr am y ddarpariaeth meddygon teulu yn lleol gan adrodd fod y broblem am waethygu ym mis Hydref. Mae’r Feddygfa Wen - Meddyg Care yn trosglwyddo i ofal Bwrdd Iechyd Betsi Cadwaladr o’r cyntaf o Hydref 2018. Mae cleifion y feddygfa wedi cael llythyr yn eu hysbysu o’r newid gyda’r addewid y byddent yn parhau i dderbyn gwasanaeth fel arfer. Yn anffodus ar hyn o bryd mae pryder mawr yn lleol nad oes gan y Bwrdd Iechyd adeilad i gynnig y gwasanaeth efo locums neu feddygon cyflogedig. Deallir nad yw perchennog y feddygfa bresennol wedi dod i gytundeb efo’r Bwrdd Iechyd am yr adeilad. Mae hyn yn destun pryder mawr gan fod mis Hydref ar y gorwel gyda’r posibilrwydd real na fydd yna feddygfa mewn tref o faint Porthmadog. Teimlai’r Cyng. Edwards ei bod yn holl bwysig fod yna bresenoldeb meddygol yn y dref a bod angen i’r Cyngor Tref fynd ar ôl y mater yma ar frys. Deallai fod ystyriaeth yn cael ei roi i gyfuno practis Porthmadog a Criccieth ond nododd nad yw hyn yn ddelfrydol o gwbl i bobl y dref nac i drigolion yr ardal sydd yn barod yn trafeilio i Borthmadog. Mae amser yn brin a dim ateb i weld yn dod. Mae angen gofyn beth sydd yn mynd ymlaen a sicrhau fod y broses yn dryloyw. Dylai’r Bwrdd Iechyd ddatblygu canolfan iechyd dda ac addas i’r dref.
Roedd yn cynnig y dylid ysgrifennu at Keith Amos i holi beth yw’r cynlluniau i’r dyfodol, pa ddarpariaeth sydd am fod yn y dref a beth sydd yn digwydd o ran adeilad?
Roedd y Cyng. Selwyn Griffiths yn eilio'r cynnig ond yn gofyn am ychwanegu cais am gyfarfod brys.
Adroddodd y Cyng. Jason Humphreys ei fod wedi derbyn llythyr gan y practis yn addo y byddai ‘continuity’ mewn gwasanaeth ond sylweddolodd nawr nad oedd son am leoliad yn y llythyr.

Roedd y Cyng. Simon Brooks yn teimlo fod amser mor brin ac y dylid mynd i’r Wasg efo datganiad wedi ei eirio yn ofalus.
Cynigiodd y Cyng. Jason Humphreys y dylai’r Cadeirydd a’r Cyng. Melfyn Edwards ddod at ei gilydd i baratoi datganiad i’r  Wasg ar frys. Eiliwyd hyn gan y Cyng. Simon Brooks.
Penderfynwyd : ysgrifennu at Keith Amos yn ôl cynnig y Cyng. Melfyn Edwards. Fod y Cadeirydd a’r Cyng. Melfyn Edwards yn paratoi datganiad i’w gyflwyno i’r Wasg ar y mater yn ôl cynnig y Cyng. Jason Humphreys.
70. Cyng. Carol Hayes – arwyddion peidio bwydo gwylanod.

Adroddodd y Cyng. Hayes fod un o drigolion y dref wedi dod ati yn mynegi pryder fod problem enfawr efo gwylanod yn gwaethygu am fod pobl yn eu bwydo. Roedd yn cynnig y dylid ysgrifennu at Gyngor Gwynedd i gael gosod arwyddion ‘peidiwch â bwydo’r gwylanod’ yn Llyn Bach ger y byrddau picnic a biniau yna. Eiliwyd y cynnig gan y Cyng. Bethan O Rees Jones gan nodi y dylid gofyn am yr arwyddion mewn mannau priodol eraill e.e. harbwr , parc .
Penderfynwyd : ysgrifennu yn ôl y cynnig.
71. Cyng. Carol Hayes – Corff Llywodraethol Ysgol Eifion Wyn.
Er gwybodaeth  adroddodd y Cyng. Hayes ei bod wedi ei hethol fel cynrychiolydd ar Gorff Llywodraethol Ysgol Eifion Wyn ym mis Hydref yn dilyn ymddiswyddiad y Cyng. Tommie Collins. Roedd wedi ei hatal o fynychu cyfarfodydd gan nad oes ganddi dystysgrif DBS. Roedd wedi llenwi ffurflen ym mis Tachwedd 2017 ond roedd hon wedi mynd ar goll. Roedd wedi llenwi un arall ym mis Ebrill 2018 ac yn parhau i aros am ei thystysgrif. Am nodi felly nad oedd hi wedi cynrychioli’r Cyngor Tref ar y Corff Llywodraethol.
Penderfynwyd : Derbyn y wybodaeth.
72. Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf. (Dyddiad cau Rhaglen mis Medi  2018 – 4ydd o Fedi 2018).
· Cyng. Tommie Collins - Arwydd ger mynedfa Lidl – Criccieth Multigolf.
· Cyng. Richard Williams - Calonnau Cymru - diffibriliwr.
· Cyng. Carol Hayes – Coffau’r Rhyfel Byd Cyntaf.

· Tîm Llechi Cymru – trafod cefnogi’r ymgyrch.
73. Gohebiaeth : Rhestr Aros am Ateb
Penderfynwyd : derbyn yr wybodaeth.
Gohebiaeth :

74. Cyngor Iechyd Cymuned – Datganiad i’r Wasg.

Penderfynwyd : derbyn yr wybodaeth.
75. Un Llais Cymru – Cyfuno a diwygio’r Gorchymyn Dosbarthiadau Defnydd a’r Gorchymyn Datblygu a Ganiateir.
Penderfynwyd :  croesawu’r cynnwys a derbyn yr wybodaeth .
76. Aelod o’r cyhoedd – Coed ger yr harbwr.

Adroddodd y Clerc fod datblygiad ers i’r rhaglen fynd allan. Roedd Cyngor Gwynedd wedi trefnu i dynnu'r pridd o gwmpas bonyn  y coed ac wedi rhoi bocsys arall tu fewn er mwyn gwarchod y coed. Roedd yr aelod o’r cyhoedd yn ddiolchgar am gefnogaeth ac arweiniad y Cyngor Tref ar hyn ac yn fodlon y bydd y coed yn ffynnu.
Penderfynwyd : derbyn yr wybodaeth.
77. Un Llais Cymru - Cywiriad i’r Rheolau Sefydlog. 
Penderfynwyd : derbyn yr wybodaeth.
78. Uned Polisi Cynllunio ar y Cyd - Gwynedd a Môn - Cynllun Datblygu Lleol ar y Cyd Datganiad Ysgrifenedig – Copi llawn ar y bwrdd.

Penderfynwyd : derbyn yr wybodaeth .

79. National Grid – Gwaith National Grid yng Ngorllewin Gwynedd.
Penderfynwyd : derbyn yr wybodaeth ond ysgrifennu i ofyn pryd mae’r gwaith am ddigwydd yng Nghae Chwarae Bodawen. Cynnig : Cyng. Selwyn Griffiths . Eilio Cyng. Dafydd Lake.
80. Cyngor Tref Penrhyndeudraeth – Tollborth y Cob.

Nodwyd fod yr ymateb yma yn amhroffesiynol a nodwyd pryder am y sylwadau amhriodol sydd yn cael eu gwneud ar y cyfryngau cymdeithasol.

Roedd y Cyng. Bethan O Rees Jones yn cynnig y dylid ysgrifennu i San Ffagan i gynnig cartref i’r garreg unigryw gan wneud copi ohoni i’w chadw yn lleol. Eiliwyd y cynnig gan y Cyng. Melfyn Edwards.  Nododd rhai nad eiddo'r Cyngor Tref yw’r llechen i’w chynnig i San Ffagan.
Roedd y Cyng. Selwyn Griffiths yn cynnig ysgrifennu at Dafydd Gibbard yng Nghyngor Gwynedd i ofyn beth yw’r diweddaraf ar hyn. Eiliwyd y cynnig gan y Cyng. Richard Williams. Derbyniwyd gwelliant y Cyng. Jason Humphreys i ofyn pa ran o’r Cob, y tollborth a’r tir sydd yn eiddo i Gyngor Gwynedd a beth sy’n digwydd efo’r llechen.
Roedd y Cyng. Simon Brooks ac Alwyn Gruffydd yn erbyn rhoi’r llechen yng Nghaerdydd gan nodi y dylid canfod cartref iddi yn yr ardal , ar ôl cadarnhau'r sefyllfa gyfreithiol. Er bod y llechen yn ardal Cyngor Tref Penrhyndeudraeth nodwyd fod y llechen yma yn rhan bwysig o hanes  a threftadaeth tref Porthmadog.
Penderfynwyd : Methodd cynnig y Cyng. Bethan O Rees Jones o 6 pleidlais yn erbyn a 2 o blaid.

Cariwyd cynnig y Cyng. Selwyn Griffiths gan dderbyn gwelliant y Cyng. Jason Humphreys o 8 pleidlais o blaid. Ysgrifennu yn ôl y cynnig ar Dafydd Gibbard yng Nghyngor Gwynedd.
81. Llywodraeth Cymru – Cylchlythyr Mehefin.
Penderfynwyd : derbyn yr wybodaeth.
82. Aelod o’r cyhoedd – Ail gartrefi yn osgoi trethi.
Penderfynwyd : ysgrifennu at y gŵr bonheddig gan nodi fod y Cyngor Tref am ysgrifennu at Gyngor Gwynedd, Liz Saville Roberts a Dafydd Elis-Thomas i ofyn am ffigyrau o sut y maent yn monitro hyn. Hefyd nodi mai mater i Gyngor Gwynedd yw’r system bandio treth cyngor.
83. Uwch Swyddog Cynllunio – Adnabod llecynnau agored.

Penderfynwyd :ymddiheuro am yr oedi mewn ymateb a chadarnhau fod y wybodaeth yn gywir.
84. Un Llais Cymru – digwyddiad i drafod ymchwil newydd ar dlodi gwledig yng Nghymru.

Penderfynwyd : derbyn yr wybodaeth.
85. Un Llais Cymru – Cynhadledd a chyfarfod cyffredinol blynyddol Un Llais Cymru – 29.9.18.

Penderfynwyd : derbyn yr wybodaeth.
86. Cyngor Gwynedd – Gorchymyn / Rhybudd Cau Ffordd Osmond, Porthmadog.
Penderfynwyd : derbyn yr wybodaeth.
87. Cyngor Gwynedd , Plant a Theuluoedd – Gwasanaeth Ieuenctid Gwynedd.
Penderfynwyd : 
88. Materion Ariannol :
i) Biliau i’w talu :
Xerox Finance - llogi llungopïwr 1.8.18 - 31.10.18


=
£126.00
G L Jones Ltd – archwiliad blynyddol Cae Chwarae Bodawen

=
£234.00

Enid Jones – cymorth gweinyddol a chostau trafeilio -13.2.18 - 15.6.18
=
£842.71

Office Furniture Online – Cabinet ar gyfer cydymffurfio efo GDPR
=
£240.00

Glenda Burke – costau gweinyddol,4 inc , postio llythyr wedi ei gofnodi=
£32.33

Glenda Burke – cyflog Clerc mis Mehefin 2018



=
£550.59

Cyllid a Thollau EM – treth incwm cyflog clerc mis Mehefin 2018
=
£137.60

Glenda Burke – cyflog Clerc mis Gorffennaf 2018 (i’w dalu mis Awst)
=
£550.59

Cyllid a Thollau EM – treth incwm cyflog clerc mis Gorffennaf 2018
=
£137.60

ii)Derbyniadau:
Llog Banc – Mehefin 2018





=
£ 2.60

      Rent Cae Pawb







=
£45.00

Penderfynwyd : Talu'r biliau a nodi'r derbyniadau.

Cynnig : Cyng. Selwyn Griffiths . Eilio : Cyng. Dafydd Lake.

89. Ceisiadau Cynllunio:

i)
C18/0503/44/TC -   Cais tystysgrif cyfreithloni defnydd i gadarnhau fod cychwyn materol wedi digwydd mewn perthynas â chaniatâd cynllunio i drosi adeiladau i ddefnydd preswyl.                                                                                     
    
Snowdon Mill, Snowdon Street, Porthmadog, Gwynedd   LL49 9DF

Penderfynwyd : Dim gwrthwynebiad ond nodi na Y Felin , Heol yr Wyddfa yw’r

cyfeiriad cywir.                                                                                         

Cynnig: Cyng. Carol Hayes

Eilio: Cyng. Melfyn Edwards                                                                                   
ii)
C18/0520/44/LL - Cais ar gyfer dymchwel yr adeilad presennol a chodi gwesty gyda thŷ


bwyta a bar atodol ynghyd a newidiadau i'r fynedfa, creu llecynnau parcio a thirlunio a 
darparu lle biniau.

Tŷ Moelwyn, Britannia Terrace, Porthmadog, Gwynedd  LL49 9AB

Penderfynwyd :  Dim gwrthwynebiad ond rhoi’r sylwadau isod :


Dylai ystyriaeth ofalus ei roi i edrychiad yr adeilad hwn fydd ar gwr y dref a’r adeilad
cyntaf
y bydd ymwelwyr i Borthmadog yn ei weld. Gallai fod yn lot fwy deniadol na’r 
cynlluniau e.e. mwy o ddefnydd o gerrig ac yn y blaen.

Er mwyn gwarchod yr iaith Gymraeg dylai staff fydd yn delio efo cwsmeriaid fedru 
siarad Cymraeg.   

Dylid sicrhau fod pob arwydd mewnol ac allanol yn ddwyieithog.

Cynnig: Cyng. Selwyn Griffiths
 Eilio:  Cyng. Alwyn Gruffydd
iii)
C18/0302/44/LL -     Estyniad llawr cyntaf ar gefn y ddau eiddo.


 1 & 2 , Sea View Terrace, Borth Y Gest, Porthmadog, Gwynedd   LL49 9TR

FFURFLEN GAIS diwygiedig-05.05.2018CYNLLUNIAU diwygiedig - 05.05.2018

Penderfynwyd : Dim gwrthwynebiad

Cynnig: Cyng. Selwyn Griffiths
Eilio:   Cyng. Simon Brooks
iv)
 C18/0537/44/LL -  Dymchwel estyniadau presennol a chodi estyniadau newydd.

 Pen y Bryn, Borth Road, Porthmadog, Gwynedd, LL49 9UP

Penderfynwyd : Dim gwrthwynebiad 

Cynnig: Cyng.Selwyn Griffiths
Eilio:  Cyng. Melfyn Edwards
v)
C18/0549/44/LL -  Newid defnydd uned er mwyn creu estyniad i gaffi presennol.

Uned 17 , Ystâd Ddiwydiannol Penamser Industrial Estate, Porthmadog, Gwynedd  LL49 
9NZ

Penderfynwyd : Dim gwrthwynebiad

Cynnig: Cyng. Carol Hayes 

Eilio: Cyng. Bethan O Rees Jones
Cais Hwyr 
C18/0527/44/LL - Newid defnydd o gyn fanc a swyddfeydd i dy bwyta gyda fflat uwchben.
72-74 Former Nat west Bank, Stryd Fawr, Porthmadog, Gwynedd, LL49 9NW

Penderfynwyd : Dim gwrthwynebiad ond nodi y dylai bob arwydd mewnol ac allanol fod yn ddwyieithog

